
Vildana Bešlija, Zastupnica u Skupštini Kantona Sarajevo
Broj: ____/19
Sarajevo, 25.09.2019.

Dostaviti:
Bosna i Hercegovina

Federacija Bosne i Hercegovine
Kanton Sarajevo

Skupština Kantona Sarajevo
n/r predsjedavajući Skupštine Kantona Sarajevo

Uputiti: Kantonalna uprava za inspekcijske poslove

PREDMET: ZASTUPNIČKA INICIJATIVA

Poštovani,

Na  osnovu  člana  106.  Poslovnika  Skupštine  Kantona  Sarajevo  ("Službene  novine
Kantona Sarajevo", broj 25/10, 14/11, 19/11, 7/12, 26/12), Kantonalnoj upravi za inspekcijske
poslove ponovo upućujem zastupničku inicijativu za  intenziviranje inspekcijskog nadzora
nad javnim i privatnim parking površinama, kako bi se ustanovilo ispunjavaju li isti
kriterije koji su određeni Uredbom o organizaciji i načinu naplate parkiranja u Kantonu
Sarajevo. 

OBRAZLOŽENJE:

Vjerujem da u Kantonu Sarajevo ne postoji vozač motornog vozila, koji se nije susreo sa
parking prostorima, koji ne ispunjavaju ni osnovne uslove koje nalaže gore navedena uredba.

Radi se o parkinzima na kojima nisu iscrtani boksovi, čiji parking prostori nisu asfaltirani te
koji nemaju vidljivu i uredbom propisanu signalizaciju. 

Molimo nadležne iz  Kantonalne uprave za inspekcijske poslove da na osnovu  neposrednog
inspekcijskog nadzora nad provođenjem gore navedene uredbe preduzmu potrebne upravne i
druge mjere po izvršenom inspekcijskom nadzoru, u skladu sa zakonom i općim i posebnim
ovlastima inspektora.

Također,  molim  da  se  Skupštini  Kantona  Sarajevo  dostavi  informacija  o  efektima
intenziviranja inspekcijskog nadzora.

Ovu inicijativu sam pokrenula u istoj  formi ranije  i  dobila odgovor od strane Kantonalne
uprave za inspekcijske poslove, koji nije jasan i koji u konačnici upućuje na Inspektora za
puteve,  a  istoga  nije  moguće  pronaći  na  web stranici  Kantonalne  uprave  za  inspekcijske
poslove. Ovoga puta inicijativu adresiram samo na Kantonalnu upravu, a od njih očekujem da
unutar svoje organizacije evidentiraju odgovornu službu te istu proslijede toj službi.



U očekivanju jasnijeg i poduzetnijeg odgovora, prethodni odgovor dostavljam u prilogu.

S poštovanjem,

_______________
Vildana Bešlija
zastupnicaNaše stranke u Skupštini Kantona Sarajevo


